
ANNOTATION  

This article provides information about the chemical composition and some properties of the synthetic 
drug Sofosbuvir used in the treatment of hepatitis «С», and food additives used in traditional medicine 
in the treatment of this disease. 
Key words: Hepatitis «С», sofosbuvir, traditional medicine, nutritional supplements. 

ГЕПАТИТ “С” КАСАЛЛИГИНИ ДАВОЛАШДА ҚЎЛЛАНИЛАДИГАН 

“СОФОСБУВИР” СИНТЕТИК ДОРИ ВОСИТАСИНИНГ КИМЁВИЙ ТАРКИБИ ВА 
УШБУ КАСАЛЛИКДА ҲАЛҚ ТАБОБАТИДА ФОЙДАЛАНИЛАДИГАН ОЗИҚ-

ОВҚАТ ҚЎШИЛМАЛАРИ 
АННОТАЦИЯ  

Ушбу мақолада Гепатит “С” касаллигини даволашда қўлланиладиган “Софосбувир” синтетик 
дори препаратининг кимёвий таркиби ва айрим хусусиятлари ва ушбу касаллик давосида ҳалқ 
табобатида фойдаланиладиган озиқ-овқат қўшилмалари ҳақида маълумотлар. 
Калит сўзлар: Гепатит “С”, софосбувир, ҳалқ табобати, озиқ-овқат қўшилмалари. 

ХИМИЧЕСКИЙ СОСТАВ СИНТЕТИЧЕСКОГО ПРЕПАРАТА «СОФОСБУВИР» И 
ПИТАТЕЛЬНЫХ ДОБАВОК В ТРАДИЦИОННОЙ МЕДИЦИНЕ ПРИМЕНЯЕМЫХ 

ПРИ ГЕПАТИТЕ «С» 
АННОТАЦИЯ  

В данной статье приведены сведения о химическом составе и некоторых свойствах 
синтетического препарата софосбувир, применяемого при лечении гепатита «С», и пищевых 
добавках, применяемых в народной медицине при лечении этого заболевания. 
Ключевые слова: Гепатит «С», софосбувир, народная медицина, пищевые добавки. 

 
Мамлакатимизда ҳозирги кунда аҳолини ижтимоий ҳимоя қилиш ва соғлиқни сақлаш 

тизимини такомиллаштириш, жумладан, сурункали жигар касалликларини ташхислаш, 
даволаш ва профилактика сифатини оширишга алоҳида эътибор қаратилмоқда.  

Чунки, ҳалқаро саломатлик кўрсаткичлари ва баҳолаш институти маълумотларига кўра 
(TheInstitutefor Health Metricsand Evaluation-IHME, Сиэтл, США) [34, 36], гастроентерологик 
касалликлар ва гепатобилиар тизим касалликларининг тарқалиши доимий равишда ўсиб 
бормоқда. 

Сурункали жигар касалликлари, айниқса вирусли В ва C гепатитлари жамият учун 
тузатиб бўлмайдиган йўқотишларга сабаб бўлиб, бу аҳолининг вақтин-чалик ёки кўпинча 
доимий бўлган меҳнат қобилиятининг пасайишига олиб келади. ЖССТ ҳисоб-китобларига 
кўра, 2021-йилда дунё бўйлаб тахминан 58 миллион киши сурункали гепатит C билан 
касалланган. Ҳар йили 1 миллион 400 мингга яқин одам гепатитдан вафот этади, бу 
ОИВ/ОИТСдан кўпроқдир. Кейинги 20 йил ичида, ўз вақтида ташхис қўйиш ва даволаш 
бўлмаса, вирусли гепатит C билан боғлиқ бўлган цирроз ҳолатлари сони икки баравар 
кўпаяди[2,6,9]. 

Ўзбекистонда етакчи маҳаллий олимларнинг маʼлумотларига кўра, Республика-мизда 
вирусли гепатит С (ВГС) билан касалланиш 100 минг аҳолига 61,9 га етган (Ильчибоева А.Б., 
Боборов А.Н.ва бошқалар, 2006)[12,13,20,21,22]. 

БЖССТ нинг кўрсатмаларига кўра, мавжуд вакциналар, диагностика ва дори воситалари 
билан бу ўлимларни бутунлай олдини олиш ва ушбу глобал муаммони ижобий томонга 
ўзгаритириш мумкин[36,37]. 

Ҳозирги вақтда сурункали вирусли гепатитни даволашнинг оптимал стандартларини 
қайта кўриб чиқиш ва яратиш зарурати мавжуд. 2018 йилги янгиланган ЖССТ кўрсатмаларига 
мувофиқ, сурункали гепатит C касаллигини даволашнинг асосий усули сифатида 
пангенотипик тўғридан-тўғри таъсир қилувчи вирусга қарши дориларни (ВҚД) қўллаш тавсия 
этади. 

Гепатит Cни даволашнинг асосий мақсади вирусни йўқ қилиш (вирусни танадан олиб 
ташлаш). Агар йўқ қилиш мумкин бўлмаса, даволанишнинг мақсадлари қуйидагилар бўлиши 
мумкин: жигарда яллиғланиш жараёнларини тўхтатиш ёки 
секинлаштириш, касалликнинг цирроз ёки саратонга 
ўтишини олдини олиш. Даволаш усулини танлаш кўплаб 
омилларга боғлиқ: жинс, ёш, вирус юки, жигар ҳолати, 
касалликнинг табиати (ўткир, сурункали). Агар цирроз 
ривожланиш хавфи юқори бўлса, у ҳолда даволанишни 
имкон қадар тезроқ бошлаш керак[3,9,11,14]. 
Антивирус терапияси (АВТ) ўтказишдан мақсадвирус 
репликациясини стабил равишда бостириш ва вирусга 
қарши даволаниш тугаганидан кейин 24 ҳафта ўтгач 
беморнинг қон зардобида вирусли РНКнинг йўқлиги 
сифатида тавсифланган натижагаэришишдир. 
Формула: C22H29FN3O9P 
АТХ: J05AX15 
Брутто-формула: C22H29FN3O9P 

ИЮПАК: Isopropyl (2S)-2-, propanoate 
Ярим емирилиш даври: 0,4 соат (софосбувир); 27 соат (фаол метаболит ГС-331007) 
Экскреция:80% нажас ва 14% сийдик орқали (асосан ГС-331007 сифатида) 
Ҳозирда гепатит С га қарши шу мақсадларда қўлланилаётган антивирус 

препаратларидан бири Софосбувир бўлиб, даволаш учун бошқа препаратлар (Велпатасвир, 
Даклатосвир, Ледипасвир, Рибавирин) билан биргаликда қўлланилади 
(https://www.gepatit.ru/sofosbuvir-opyt-primeneniya-pri-lechenii-gepatita-c/). Софосбувир - 
нуклеотид аналоги, НС5Б оқсилининг ингибитори бўлиб, 2013 йилдангепатит C га қаршидори 
воситаси сифатида Совалди савдо номи остида бозорга чиқарилди. Софосбувир 2015 йилда 
ЖССТнинг муҳим дори воситалари рўйхатига киритилган. 

Тавсия этилган доза - кунига 1 марта 400 мг. 
Сурункали гепатит C даволаш учун Софосбувир бошқа препаратлар билан биргаликда 

қўлланилади. Софосбувирнинг ўзи тавсия этилмайди. 
Фармакологик таъсири: 
Антивирал восита, гепатит C вирусининг РНКга боғлиқ РНК полимераза НС5Б пан-

генотипик ингибитори. Софосбувир ҳужайра ичидаги метаболизмдан ўтадиган нуклеотид 
продакти бўлиб, унинг давомида уридин трифосфатнинг фармакологик фаол аналоги (ГС-
461203) ҳосил бўлади. НС5Б полимераза ёрдамида ГС-461203 гепатит C вируси РНКсининг 
қурилаётган занжирига қўшилиб, занжир терминатори вазифасини бажаради. 

Антивирал даволаш гепатит C вирусининг генотипига ва фибрознинг босқичига боғлиқ. 
Аммо, шу билан биргаликда ушбу антивирус препаратларнинг инсон организмига 
кўрсатадиган салбий таъсирларини ҳам унутмаслик керак. Мисол учун, 
софосбувирни/рибавирин билан биргаликда қўллаш жараёнида қуйидаги салбий реакциялар 
аниқланган: гемопоетик тизимда - гемоглобин концентрациясининг пасайиши, анемия; руҳий 
касал-ликла – уйқусизлик, депрессия; асаб тизимида - бош оғриғи,эътиборнинг бузилиши; 
нафас олиш тизимида - назоварингит, нафас қисилиши,йўтал; овқат ҳазм қилиш тизимида -
кўнгил айниши, ич қотиши, диспепсия,қонда билирубин концентра-циясининг ошиши; тери 
ва тери ости ёғи томонида - алопесия, тери қуруши, қичишиш; таянч-ҳаракат тизимида - 
артралгия, бел оғриғи, мушакларнинг спазмлари, миалгия. Шунингдек, софосбувир билан 
гепатит C учун антивирал терапия фонида сурункали гепатит В нинг кучайиши эҳтимоли 
мавжуд. Ушбу препарат таъсирида юрак-қон томир тизимининг муаммоларини, ритмнинг 
бузилишини, брадикардия ривожланишини қайд этилган. 

 Юқоридаги статистик маълумотлар шуни тақозо этадики, Гепатит C билан 
касалланган беморларга ёрдам кўрсатиш, даволаш стандартлари ўзгартиришлар киритиш ва 
такомиллаштириш лозим.  

Таъкидлаш жоизки, халқ табиблари фанлар Академисининг раҳбарлиги ҳамда жиддий 
назорати остида замонавий ўзбек халқ табобати кўплаб патологияларни, жумладан ижтимоий 
аҳамиятга эга сурункали жигар касалликларини (СГ ва ЖЦ) самарали даволашда ўз 
қобилиятларини кўрсатувчи мутлақо соф фармакологик ва ишончли / хавфсиз, самарали даво 
воситаларига асосланади. Бу халқ табобати даволаш усуларини расмий тиббиёт амалиётига 
татбиқ қилиш ва даволашнинг мавжуд қўшимча усулларини оптималлаштириш ҳозирги 
вақтда долзарбдир[3,9,11,14]. 

Ҳалқ табобатида қўлланиладиган доривор ўтларнинг таъсири мураккаб: тананинг ҳимоя 
механизмларини рағбатлантиришдан бошлаб, метаболик жараёнларни яхшилаш, танани 
минераллар, витаминлар, турли хил биологик фаол умумий мустаҳкамловчи моддалар билан 
тўлдириш. 

Бундан ташқари, ўтлар асосий биологик суюқликлардан (қон, лимфа) турли токсик 
моддалар ва токсинларни тозалашга ҳисса қўшади, асаб тизимини мустаҳкамлайди. Ўсимлик 
препаратларининг гепатопротектив таъсири ҳам исботланган. Шундай қилиб, доривор ўтлар 
жигарга ва умуман бутун организмга кўп қиррали таъсир кўрсатади, улар синтетик дориларга 
қараганда бир неча баравар арзон, уларнинг организмга салбий таъсирлари кам учрайди 
[4,5,11,32,40]. 

Табиий манбалардан, таркибида антимикобактериал, антиоксидант каби бир қанча 
фаолликга эга бўлган, озиқ-овқат қўшилмаларини ажратиб олиш ва уларни вирусли гепатит 
касаллигини даволашда амалиётга кенг жорий қилиш имкониятлари мавжуд [16,33,39]. 

Бир неча йиллар давомида вирусли гепатитларга қарши Ўзбекистон ҳалқ табобати 
амалиётида исботланган “Шифои Мархабохон”, "Асшифо", “Аскальций” каби озиқ-овқат 
қўшилмаларидан самарали қўлланилиб келинмоқда [4,5]. 

Ушбу озиқ-овқат қўшилмаларини ташкил этувчи доривор ўсимликлар: 
Далачой – далачойлар оиласига мансуб ўсимлик. Унинг ер устки қисми таркибида 
конденцирланган антрацен ҳосилалари мавжуд: гиперицин (0,10–0,40%), псевдогиперицин, 
протопсеудогиперицин, гиперикодегидро-диантрон, франгулаемодинантронол, катехин 
танинлари (10,0 % гача), флавоноидлар (2,0-5,0%): кверцетин, рутин (0,50-0,70%), кверцитрин 
(0,40 – 0,50%), изокерцитрин (1,20%), гиперин (0,60-1,80%), углеводлар ва бошқа бирикмалар: 
маннитол (1,10 – 2,0%); эфир мойи (0,01 - 1,25%), унинг таркибида мирцен, кинол, лимонен 
бор, шунингдек, стероидлар: β-цитостерол, тритерпен сапонинлари, алкалоидлар (0,31%), 
холин, витаминлар: C ва PP; фенолкарбоциклик кислоталар ва уларнинг ҳосилалари: кофеин 
(0,10%), хлороген, кумаринлар, катехинлар, танинлар (2.80 - 12.40%), антоциянинлар (5,70%), 
лейкоантоцианидинлар, юқори алифатик углеводородлар: октакозан, триаконтан, юқори 
алифатик спиртлар, каротеноидлар: б-каротин, виолаксантин, никотин кислотаси ва 14,90% 
оқсилдан иборат [2,4,8,9,21]. Далачой бифлавон бирикмаларини ўз ичига олади, уларнинг 
асосий қисми аментофлавон яллиғланишга қарши ва ярага қарши фаолликка эга. 

 
Аментафлавон 

 
 Далачой узоқ асрлардан буён халқ табобатида вирус ва бактерияли касалликларни 
даволашда қўлланилиб келган. Бунда унинг асосан ер устки қисмидан фойдаланилган. 
Кейинги пайтларда замонавий тадқиқот усуллари ёрдамида ўрганилишича, далачой таркибида 
кучли антивирус, антибактериял хусусиятли гиперицин бирикмаси бор, ҳамда далачойдаги 
энг фаол табиий бирикмалардан бири саналади [2,18,20]. 

 
Гиперицин 

 Гиперицин – бу далачойнинг гули, барги ва поясидаги қизил ранг берувчи пигмент 
ҳисобланади. Бу бирикма биологик фаоллиги юқорилиги билан бошқалардан ажралиб туради. 
Айниқса, гиперицин инсон организмида касаллик келтириб чиқарадиган гепатит В вируси 

(ВГВ), цитомегаловирус, инсон папилломавирус, грипп, ОИТС вирусларига қарши самарали 
курашувчи, антивирус хусусияти билан диққатга сазовордир. Бу бирикма допамин-β-
гидроксилаза ферментини танлаб ингибирлайди. Бу допамин даражасини оширади ва 
депрессияни енгиллаштиришга ёрдам беради [29]. 
 Ҳозирги кунда замонавий тиббиёт ва халқ табобатида далачойдан дайёрланган 
“Далачой ўт экстракти” дан кенг фройдаланиб келинмоқда. Лекин, ҳозиргача далачойдан 
жигар касалликлари, жумладан, гепатит В,С касалликларини даволовчи табиий, биологик 
фаол озиқ-овқат қўшилмалари яратилганлиги ҳақида маълумотлар кузатилмаган. 
 Жамбил – антивирус, антибактериял хусусиятли ўсимлик бўлиб, баргларида 
алкалоидлар, розмарин кислотаси, танинлар ва бошқалар учрайди. Заҳарли эмас. Барглар, 
гуллар ва новдаларнинг юқори қисмларида 0,3-1,2% гача эфир мойлари тўпланади. Баргларда 
мой тўпланиши иккита даврга бўлинади: тўлиқ гуллаш даврига ва меваларни тўкиш даврига. 
Эфир мойи таркибида α-пинен (30%), камфен (20%), цинеол (10%), борнеол, L-кофур, 
циклотерпен углеводородлари, борнилацетат, лимонен ва аччиқлик таъм берувчи бирикмалар 
мавжуд [7,11,41]. 
Жамбил шамоллашда ёрдам беради: унинг учувчан моддалари хона ҳавосини ундаги 
микробларнинг 80 фоизини тозалаш хусусиятига эга. У инсон организмида касаллик келтириб 
чиқарадиган ВГВ, ОИТС, грипп каби вируслар, стафилококк, стрептококк, моғор замбуруғи 
каби зарарли микроорганизмлар, шунингдек ламблия каби паразитлар билан яхши курашади. 
Чунки, унинг таркибида антивирус, антибактериял хусусиятга эга бўлган карнозол, борнеол 
каби табиий биологик фаол моддалар мавжуд [7,11].  

 
Карнозол 

 Жамбил барглари ва йиллик новдалари халқ табобатида тинчлантирувчи, менопауза 
давридаги асаб касалликлари даволаш ва олдини олиш учун, оғриқ қолдирувчи восита – юрак 
ва ошқозон санчиғидаги оғриқлар учун ва ташқи томондан – неврит, тромбофлебит, 
ревматизм, паротит, лейкорея учун, ярани даволовчи восита сифатида ишлатилади. Лекин, 
жамбилдан тайёрланган озиқ-овқат қўшилмалари ёки дамламаларнинг Гепатит В касаллигига 
қарши ишлатилганлиги ҳақида маълумотлар учрамайди. Ундан “Канефрон H” каби замонавий 
комбинацияланган ўсимлик препарат-лари тайёрланади. 

Сули– деярли бутун дунёда кенг тарқалган дон. Сулининг доривор хусусиятлари ва 
қўлланиши мумкин бўлган ҳолатлари қадим замонлардан бери маълум ва бугунги кунгача 
халқ табобатида қўлланилади. Сули фармацевтика саноати учун қимматли ҳом ашё 
ҳисобланади. Кўплаб спортчилар озуқа маҳсулотлари таркибига киради ва халқ табобатида 
кенг қўлланилади. Фармацевтика саноатида [23, 24] сулининг спиртлик дамламаси ишлаб 
чиқарилиб у самарали тинчлантирувчи восита ҳисобланади. Сули ошқозон-ичак тракти ўткир 
яллиғланиш касалликлари (гастрит, энтероколит), ичак атонияси, вирусли гепатит, астения, 
асаб тизими касалликлари, юрак аритмияси ва порфирин синтезининг бузилиши оқибатида 
темир танқислиги анемиясида парҳез воситаси ҳисобланади. Шунингдек, шиллиқ қаватлар 
хусусиятини яхшилашга қаратилган озуқа сифатида ишлатилади. Сули бўтқаси иммунитетни 
мустаҳкамловчи восита сифатида ўпка силида ҳам ишлатилади [23]. 

Сули уруғи таркибида кўп миқдорда крахмал (60% гача), оқсиллар, C витаминлари, 
ёғлар, қандлар, эркин аминокислоталар, сапонинлар, флавоноидлар, фитин кислоталари, 

авенацин, кверцетин, авенантрамид, алкалоидиндолграмин, флавонолигнан, тритерпен 
сапонин, стерол ва токоллар [24] п-гидроксибензил кислота, ванилик кислота, коффеин 
кислота, галлик ва феррулик кислоталар топилган. 
Қовун уруғи ва пўстлоғи одатда истeъмол қилинмай, чиқинди сифатида ташлаб юборилади. 
Лeкин, қовун уруғи ва пўстлоғи таркибида инсон организми учун фойдали бўлган кўпгина 
витаминлар, минeраллар, озуқа элeмeнтлари, табиий биологик фаол моддалар мавжуд. Қуйида 
қовун уруғи ва пўстлоғининг кимёвий таркиби ва фойдали хусусиятлари ҳақида маълумотлар 
келтирилган [4,9,19]. 

Қовун уруғи қуруқ вазнининг 52,5% ни уруғ пўстлоғи ва 47,5% ни уруғ ядроси ташкил 
этади [16]. Янги етилган уруғнинг умумий намлиги ва золлар (кули)миқдори мос равишда 
54,5% ва 2,9% ни, ёғлилиги жуда юқори бўлиб, 22,1% дан 53,5% гача миқдорни ташкил этади. 
Протeин миқдори ҳам юқори бўлиб, 38,2% ни ташкил этади. Қовун уруғи ёғи таркибида 
тўйинмаган, физиологик фаол ёғ кислоталари 85% гача бўлиб, улардан 65% дан кўпроғи 
тўйинмаган ёғ кислоталаридир [20, 21]. Ушбу кислоталар эссeнциал ёки алмашинмайдиган ёғ 
кислоталари ҳам дeйилади. Қуйидаги жадвалда қовун уруғи таркибидаги ёғ кислоталари ва 
уларнинг умумий ёғ кислоталарига нисбатан улуши (%) келтирилган [9]. 

1-жадвал. 
Ёғ кислоталари ва уларнинг аниқланган миқдорлари (%). 

 
Ёғ кислотаси Миқдори (%) Ёғ кислотаси Миқдори (%) Ёғ кислотаси Миқдори (%) 
Миристин 
кислота 0,022 Стеарин 

кислота 3,7 Линолеин кислота 0,26 

Пальмитин 
кислота 9,57 Олеин 

кислота 24,97 Арахидон 
кислота 0,174 

Пальмитоолеин 
кислота 0,0065 Линол 

кислота 60,34 Эйкозен 
кислота 0,147 

Эйкозодиен 
кислота 0,024 Беген кислота 0,445 Лигноцерин 

кислота 0,183 

 
Қовуннинг Ўрта Осиёда учрайдиган навларида уруғ таркибидаги мойнинг миқдори 

51—54% ни ташкил қилади. Қовун уруғи таркибидаги мойнинг йод сони юқори (124-184 мг) 
ва кислота сони эса паст (1,77-3,77 мг) кўрсаткичга эга[18,24]. Уруғ таркибидаги мой ва оқсил 
миқдори ўртасида коррeляцион тeндeнция мавжуд, яъни уруғларда ёғ миқдори қанча кўп 
бўлса, протeинлар ҳам шунча кўп бўлади. Ёғ миқдорининг юқорилиги ва оз миқдордаги 
крахмал ҳамда сахароза қовун уруғининг гидрофобик хусусиятларини ва паст даражада 
гигроскопиклигини бeлгилайди [19]. 

Қовун уруғи ва пўсти таркибида бета каротин, витамин В1, В2, В4, В5, В6, С, РР, 
макроэлементлардан калий, кальций, магний, натрий, фосфор, микроэлементлардан темир, 
марганец, мис, руҳ, селен элементлари, флавонлар, гидроксибeнзой ва гидроксисиннамик 
кислота, аденозин антикоагуляти каби бир нечта табиий биологик фаол бирикмалар 
мавжуд,100 г уруғ массасига нисбатан озуқа миқдори 555 ккал га тенг бўлиб, унинг 30,23 
граммини оқсиллар, 49,05 граммини ёғлар, 4,71 граммини углеводлар, 6 граммини озуқа 
толалари ва 5,23 граммини сув ташкил қилиб, улар инсон организми юрак қон-томир, овқат 
ҳазм қилиш, нерв тизими ва бошқа турли хил касалликларни даволаш ва олдини олишда 
самарали ёрдам беради [4,8]. 

Қовун уруғи ва пўстлоғи халқ табобати усуллари билан турли касалликларни 
даволашда муҳим аҳамиятга эга. Жумладан, қовун пўсти ва уруғи таркибидаги А витамини 
суяклар, тишлар ва тери саломатлигига ўта зарур модда бўлиб, танадаги шиллиқ қават (кўз 
соққаси, томоқ, бурун шиллиқ қавати)ларни мустаҳкамлайди. Шунингдек, қовун уруғи В 
гуруҳига мансуб витаминларга бой бўлиб, улар организмдаги қанд ва углеводларни ишлаб 
чиқариш жараёнида фаол иштирок этади. Бу жараён эса ўз навбатида, тана қувватини 
оширади.Бундан ташқари, қовун пўсти ва уруғи таркибида мавжуд бўлган юқори миқдордаги 
каротиноидлар,аденозин антикоагуляти қон парчаланишини фаоллаштириб, юрак ва қон-
томир касалликлари, инсульт ва саратон ривожланишининг олдини олади ва тўхтатишга 

ёрдам беради, ҳамдагипертония – ҳафақонкасаллиги келиб чиқишини тўхтатади. Шунингдек, 
қовун уруғи ва пўсти таркибидаги витамин ва минераллар, макро- ва микроэлементлар инсон 
саломатлигини тиклашда муҳим рўл ўйнайди [9,41]. 
Хулоса қилиб айтганда, қуритилга қовун уруғлари таркибида кўплаб витамин ва минерал 
моддаларга бой бўлиб, одамни иммунитетини оширади. Қовун уруғидан кўплаб 
касалликларни олдини олишда ва даволашда фойдаланиш мумкин. 

Қовун пўслоғидан фойдаланишда уни қуритиб, мураббо тайёрлаб ва шарбат ҳолида 
истеъмол қилишимиз мумкин.  

Кийик ўти - мазкур ўсимлик халқ табобати ва озиқ-овқат саноатида ишлатилувчи 
шифобахш ўсимлик бўлиб, тоғ ёнбағирларида ўсади. Асосан Чотқол, Зарафшон, Туркистон, 
Нурота ва Ҳисор тоғ тизмаларида, республикамизнинг Тошкент, Наманган, Жиззах, 
Самарқанд, Жиззах, Қашқадарё ва Сурхондарё вилоятларининг тоғли туманла-рида кенг 
тарқалган[41, 44]. 

Кийик ўти ҳозирги вақтда озиқ-овқат саноатида ҳам кенг қўлланилмоқда. Шунингдек 
уни қўшиб сифати бойитилган чойлар тайёрланади. Кийик ўти қўшилган чой ёз ойларидаги 
жазирама кунларда киши танасига роҳат бағишлайди, чанқоқни босади, овқатни яхши ҳазм 
қилади, қон босими ва юрак фаолиятини мўътадиллаштиради. Бу ўсимлик кўпгина халқларда 
таомларга маза ва ёқимли ифор берувчи зиравор сифатида ишлатилади. Шу каби 
сабзавотларни сақлашда, меваларни консервалашда, ҳатто шароб тайёрлашда ҳам 
қўлланилади. 

Кийик ўти ва ундан тайёрланувчи чойлар халқ табобати усулида даволанганда томоқ 
оғриғида, меъда фаолияти бузилиши, кўнгил айниши, юрак санчиғи ва сиқилишида, шу билан 
бирга асабийликда ҳам тавсия этилади. Бундай фиточойлар иштаҳани очиб, овқат ҳазмини 
тезлаштириш, пешоб ҳайдаш хусусиятларига эга. Бундан ташқари буйрак, юрак, жигар ва 
ошқозон ичак хасталикларини даволашда ҳам ишлатилади. 

Илмий табобатда ўсимликнинг дамламаси ва препаратлари юрак-қон томирлари 
тизими иш фаолиятини яхшилашда, артериал қон босимини пасайтиришда, ҳамда пешоб 
ҳайдовчи дори воситаси сифатида кенг қўлланилади. Ўсимликнинг ер устки қисмлари– пояси, 
барги ва тўпгуллари таркибида 2.5 фоизгача эфир мойлари, С, Е, А витаминлари мавжуд.  
Тиббиёт амалиётида жигар ҳасталикларини даволашда, айниқса сариқ касаллиги – гепатитни 
самарали даволашда ишлатилмоқда. 

Ўсимлик таркибида илмий тиббиётда қўлланиладиган ментол моддаси кўп бўлади. 
Ўсимликнинг шифобахшлик даражасини янада оширадиган нарса шуки унинг таркиби 
организм учун зарур модда ва витаминларга, микроэлементлар, фойдали тузлар, озиқ-овқат 
кислоталарига бойдир. 

Даво мақсадларида ўсимликнинг пояси, барглари, илдизи, гуллари ишлатилади. Аммо 
шуни унутмаслик керакки, кийик ўти ўзининг шифобахш хусусиятиларини йўқотмаслиги 
учун уни табиатдан йиғиб-териш талабларига риоя қилиш зарур. Маълумки кийик ўти 
таркибидаги шифобахш омиллар гиёҳнинг айни гуллаш пайтида кўпаяди. Бу июль ойининг 
охири, август ойлари бошига тўғри келади. Шу пайтда гиёҳни керак миқдорда ўриб олиб, соя-
салқин, ҳаволи жойда қуритса, фойдаси яхши бўлади[48.50].  

Ўсимлик жиддий ножўя таъсирлари бўлмаган ўсимликлар гуруҳига киради. Фақатгина 
гипотония (артерияларда қон босими паст бўлиши) ва тери касалликларида (аллергияда) 
кийик ўтини қўллашдан эҳтиёт бўлиш керак. Уни меъёридан кўп ичиш қон босими тушишига 
олиб келиши мумкин. Ўсимликларга аллергия бўлмаган оламлар бу ўланни бемалол чой ва 
зиравор сифатида организмни соғломлаштиришда ишлатсалар бўлади[15,18,41,52].  
Тадқиқот мақсади: 

Ўзбекистон ҳалқ табобатида сурункали жигар касалликларида кенг қўлланиладиган 
“Шифои Мархабохон”, "Асшифо", “Аскальций” каби озиқ-овқат қўшилмалари 
билансурункали гепатит С касаллигини даволаш ва ҳамда улар таркибига кирувчи биологик 
фаол моддаларни вирусга таъсирини ўрганиш, ҳамда, уларнинг самарадорлигини баҳолаш. 
Тадқиқот материал ва усуллари:  

Андижон вилояти Жалақудуқ туманида жойлашган, Ўзбекистон “Табобат” Академияси 
раиси, кимё фанлари доктори, профессор И.Р.Асқаров раҳбарлигида фаолият кўрсатаётган 
“Олтин водий табиати” даволаш марказида сурункали гепатит С ташхиси қўйилган 20 нафар 
беморга ўсимликлардан тайёрланган “Шифои Мархабохон”, “Асшифо”, “Аскальций” каби 
табиий озиқ-овқат қўшилмалар ёрдамида даво муолажалари амалга оширилди. 

Даволашдан олдин беморларда кенг қамровли текширувлар: клиник кўрикдан ўтказиш, 
қорин бўшлиғи аъзоларининг ультратовуш текшируви, ЭКГ, қон ва сийдикнинг клиник 
текширувлари, биокимёвий таҳлили (АСТ ва АЛТ фаоллиги, ГГТ, ЩФ фаоллиги, умумий 
оқсил ва протеинограмма концентрацияси, умумий билирубин концентрацияси) вақонни 
иммунофермент тахлил усулидан фойдаланган ҳолда гепатит С (HCV) нинг махсус маркерига 
текширувлар амалга оширилди. 

Тадқиқот натижалари ва муҳокамаси. 
Ушбу озиқ-овқат қўшилмаларини Санитария меъёр талабларга мувофиқлигини ва 

уларни истеъмолга яроқлигини аниқлаш мақсадида таркибидаги оғир метал ионлари миқдори 
аниқланди ва бактериологик текширув ўтказилди. 

Озиқ-овқат қўшилмаларидаги оғир металларни аниқлаш Сан КМ № 0366-19 п.п.10.7 
бўйича амалга оширилди. Олинган натижалар қуйдаги жадвалларда келтирилган. 

“Аскальций” озиқ-овқат қўшилмасининг оғир металл кўрсаткичлари жадвалда 
келтирилган бўлиб, натижаларга кўра бу озиқ-овқат қўшилмасида ҳам қўрғошин 0.2663 мг/кг 
топилган бўлиб, бошқа кадмий, симоб, ДДТ ва унинг метаболитлари, ГХЦГ изомерлари каби 
металлар ионлари топилмади. 

2-жадвал  
“Аскальций” озиқ-овқат қўшилмасининг оғир металл кўрсаткичи 
 

Кўрсаткич номи (талаблар) Кўрсаткичнинг аҳамияти (талаблар) Кўрсаткичларнинг 
норматив хужжат 
талабга мослиги Меъёрий хужжат бўйича 

мг/кг кўп эмас 
Амалдаги мг/кг 

Кадмий 1.0 м/э Мос келади 
Қўрғошин 6.0 0.2663 Мос келади 
Маргимуш 0.5 м/э Мос келади 
Симоб 0.1 м/э Мос келади 
ГХЦГ изомерлари 0.1 м/э Мос келади 
ДДТ ва уни метаболити 0.1 м/э Мос келади 

 
3-жадвал  

“Аскальций” озиқ-овқат қўшилмасини Антиоксидант активлиги (АА) 1мг/мл 
 

Наъмуна  АА% 
 3 дақ 5 дақ 10 дақ 

Аскальций  93.07 99.2 89.8 
 
Олимлар томонидан ўрганилган кверцетин моддасининг 1мг/мл антиоксидант 

ҳусусияти 37.4% ва гликлазид моддасининг антиоксидант хусусияти 10% эканлиги 
аниқланган бўлиб бу кўрсаткичга солиштирсак аскальций озиқ-овқат қўшилмасининг 
антиоксидант ҳусусияти юқорирок эканлигин кўришимиз мумкин. 

Олинган натижалар “Аскальций” озиқ-овқат қўшилмасининг антиоксидант фаоллиги 
юқори даражада эканлигини қўрсатди. Бу антиоксидант хусусиятлар аскальций таркибидаги 
мавжуд бўлган биологик фаол моддаларга боғлиқ бўлиши мумкинлигини билдиради. 
Хулоса:  
1. Гепатит C билан касалланган беморларга ёрдам кўрсатиш, даволаш стандартларига 
ўзгартиришлар киритиш ва такомиллаштириш лозим.  

2. Барча озиқ-овқат қўшилмаларида оғир металл ионлари ўрганилганда улар таркибидан 
топилган қўрғошин норматив ҳужжатда кўрсатилган меъёрдан ошмаган миқдорда эканлиги 
аниқланди. Шунингдек озиқ-овқат қўшилмалари берилган норматив хужжатларда 
келтирилган талабларга мос эканлиги ва таркибида организм учун зарарли бўлган 
микроорганизмлар йўқлигини билдириб уларни озиқ-овқатга қўшимча равишда танаввул 
қилиш мукинлигини билдиради.  
3. Озиқ-овқат қўшилмаларининг токсикологик ва ўткир заҳарлилик кўрсатқичларини ўрганиш 
натижалари соғлиқ учун ҳавфли эмаслигини кўрсатди ва озиқ-овқат қўшилмаларининг 
барчаси антибактериал ҳусусиятни намоён этди. 
4. Таркибида антимикобактериал, антиоксидант каби бир қанча фаолликга эга бўлган, бир 
неча йиллар давомида вирусли гепатитларга қарши Ўзбекистон ҳалқ табобати амалиётида 
исботланган “Шифои Мархабохон”, "Асшифо", “Аскальций” каби озиқ-овқат қўшилмаларини 
тиббий амалиётга кенг жорий этиш лозим. 

